
>> 2026ko Maiatza

» ALGORTAKO MERKATUKO ERAIKINEAN GAUEGUN
GAZTELEKU BERRIRAKO PROIEKTUA

Gauegun Gaztelekua Algortako Merkatuaren eraikinean egongo da, eta
eraberritzeko eta gaitzeko proiektua aurkeztu dute

* Gazteentzako espazio berria “Kantxa Kirol Moda” merkataritza-lo- ® 270 m2-ko azalera erabilgarria du, espazio irisgarria izango da, ikus-

kal zaharrean egongo da, eta aurreikusten da obrak udazkenean ha-

siko direla.

Gizarte Kohesioaren azken In-
formazio Batzordean, Algorta-
ko Gauegun Gazteleku berria
ezartzeko proiektua aurkeztu
da, Algortako Merkatuaren
eraikinean zegoen “Kantxa
Kirol Moda” merkataritza-lo-
kal zaharra osorik eraberritze-
ko eta gaitzeko, hain zuzen.
Gaur egun Urgull kaleko udal
eraikinaren hirugarren solai-
ruan dago. Obren aurrekontua
ia 730.000 eurokoa da; aurrei-
kusita dago udazkenean has-
tea eta sei hilabeteko iraupena
izatea.

Ekipamendu berria 11 eta 17
urte bitarteko gazteentzat da,
eta gazteen aisialdirako gune
komunitario eta hezitzaile
gisa planteatzen da, ez soilik
toki fisiko gisa, Getxoko gaz-
teentzako laguntza hezitzaile,
sozializazio, partaidetza eta
erreferentzia ingurune gisa
baizik.

Espazio berriaren ezaugarriak
Espazio berriak 270 m?ko
azalera erabilgarria du gutxi
gorabehera (318 m? eraikiak),
eta lehen solairuan dago,
Torrene kaletik sarbide in-
dependentea du eta igogailu
irisgarri baten bidezko kone-
xioa.

Ekipamendua diseinatuko da
40 erabiltzaile inguruko eta 4
profesionaleko hezitzaile-talde
baterako. Espazioa antolatuko
da aldi bereko erabileretara eta
erabilera malguetara egokitu-
tako hainbat eremu funtziona-
len bidez, besteak beste:

*Egongela eta bilerak egiteko
gunea.

e Irakurtzeko espazioa.

* Ordenagailuen gunea.

¢ Ikus-entzunezko eta bideo-
-kontsoletako espazioa.

¢ Futbolin eta ping-pong eremua.

garria, erdigunean kokatua, malgua, segurua eta udalerriko 11 eta 17

urte bitarteko gazteen behar berrietara egokitua.

¢ Office motako sukaldea.

* Erabilera anitzeko eremua jar-
duera eta tailerretarako.

¢ Hezitzaile taldearentzako bu-
legoa.

* Biltegiak eta garbiketa-gela.

* Komun inklusiboak eta ego-
kituak.

¢ Babeslekua edo krisi emozio-
nalerako gunea.

Diseinuaren helburua da hain-
bat jarduera aldi berean gara-
tzea, bereizketa mugikorren
eta egokitzapen akustikoko so-
luzioen bidez.

Amaia Aguirre, Getxoko alkatea

Gaztelekuaren hezkuntza- eta
gizarte-eredua

Gaztelekuaren proiektua ai-
sialdi hezitzaile komunitarioa-
ren ikuspegitik abiatzen da,
funtsezko hiru dimentsiotan
oinarrituta: elkartzeko espa-
zio fisikoa izatea, jardueren eta
baliabideen programazioa aur-
keztea, eta hezkuntzan lagun-
tzeko talde profesionala izatea.

Gaztelekua ingurune segu-
ru eta inklusibo gisa ulertzen
da, gazteen sozializaziorako
gune gisa, prebentzio- eta ko-

munitate-baliabide gisa eta
nerabeentzako erreferentziaz-
ko ekipamendu gisa. Propo-
samenak 2022ko Gazteriaren
Legearekin bat datozen irizpi-
deak jasotzen ditu, inklusioa,
irisgarritasuna, aniztasuna,
ongizate emozionala, gazteen
parte hartzea eta berdintasuna
sustatuz.

Gauegun izan zen Getxoko
lehen Gaztelekua, 2009ko aza-
roan inauguratua, eta haren
ondotik etorri zen GureGune,
2018ko apirilean Romon irekia.

Mihaela Jilavu, Gazteriako zinegotzia




